
ഒന്നാമദ്ധ്യായം

ഗ്രഹങ്ങളെ വണങ്ങീട്ടു ഗ്രഹിപ്പാൻ മന്ദചേതസാം

യത്നം ചെയ്യുന്നിതാവോളം പ്രശ്നരീതികൾ കാട്ടുവാൻ ൧

ശ്വാസമുള്ളൊരുഭാഗത്തു ദൂതൻവന്നുരചെയ്കിലോ

വൎദ്ധിക്കും കാൎയ്യമായുസ്സും മറിച്ചാകിൽ ക്ഷയിച്ചിടും ൨.

ഇവരണ്ടും വലത്താകിൽ പുരുഷന്നേററവും ശുഭം

സ്ത്രീണാംശുഭമിടത്താകിൽ കിഞ്ചിൽഭേദവുമുണ്ടിഹ ൩.

ഉണങ്ങിയ മരത്തിൻകീഴ് ചുടലക്കളമുള്ളിടം

സുഖമില്ലാത്തിടംകാടും ചോദ്യത്തിന്നശുഭങ്ങളാം  ൪.

(കുടിവാങ്ങീടിനപുരയും

കുന്നിൻമുകളും കുഴിഞ്ഞതാം നിലവും)

പിണ്ഡം ശവസംസ്കാരവു

മെന്നിത്തരമുള്ളിടം മഹാകഷ്ടം ൫

കാച്ചുപൂത്തുമിരിക്കുന്ന വൃക്ഷവുംസജ്ജനങ്ങളും

പൊന്നുംവിളക്കുമിത്യാദി യുള്ളദേശംശുഭപ്രദം ൬.

നന്നായ് തളിച്ചെടം പിന്നെ മംഗലക്രിയയുള്ളിടം

മംഗലസ്ത്രീകളും പുത്രാദികളുള്ളേടവുംശുഭം ൭.

പച്ശകാഷ്ടമരാശിക്കൂർ മൂന്നഞ്ചേഴാമുഡുക്കളും

ഗുളികോദയഗണ്ഡാന്തം വിഷ്ടിപാപോദയങ്ങളും ൮.

കൃത്തികാദ്യശുഭോഡുക്കൾ രിക്താദ്യശുഭപക്കവും

സന്ധ്യയിത്യാദികാലങ്ങ ളാകാചോദ്യങ്ങളൊന്നിനും ൯.

പൂൎണ്ണാദിപക്കമൂൺനാളും സാധകാഭീഷ്ടനാളുകൾ

ശുഭയോഗാദികാലങ്ങൾ സൎവപ്രശ്നേഷുനല്ലവ ൧൦.

